
ՀԱՑ ԺՈՂՈՎՈՒՐԴԸ ԵՎ ԻՐ ՍԱՅՐ ԵԿԵՂԵՑԻՆ

Հայաստանյայց Առաքելական Եկեղեցին, մւսյր ղաստիսւրակը համայն՛ 
հսւյ քրիստոնյա ժողովրդի, իր պատմական առաքելության ողջ ընթացքում 
մնացել է հաստատ ու հավատարիմ Քրիստոսի Ավետարանին, սուրբ ավան­
դությանդ և Տիեզերական աոաջին երեք ժողովների ուսմունքին, ժողովներ, 
որոնք վերջնապես ամուր հիմքերն Լին դրել ուղղափառ վարդապետության։

Իր պատմական առաքելության ողջ րնթսւցքում Հայաստանյայց Եկեղե­
ցին նույնքան հաստատ ու հավատարիմ է մնացել իր ժողովրդին, նրա ոգե­
կան մղումներին, նրա իմացական որոնումներին, նրա բարոյական ու մշա­
կութային հանճարին, նրա մաքառումներին վասն արդարության ու ազա­
տության, շատ հաճախ ինքը մեր Մայր Եկեղեցին հանդես գալով որպես 
դրոշակակիր ու մարտնչող ի խնդիր այդ իդեալների կենսագործման։

Իր պատմական առաքելության ողջ ընթացքում Հայաստանյայց Եկե­
ղեցին մնացել է ու գործել հայոց կյանքի սահմաններից ներս, միայն հայ 
ժողովուրդը նկատելով իր հոտը, երբեք չփորձելով ոտնձգություններ կա­
տարել քույր Եկեղեցիների վւարախից ներս։ Հայ Եկեղեցին չի զբաղվել 
մարդորսությամբ։ Հայ Առաքելական Եկեղեցին ի սկզբանե եղել Ա մնացել 
է հայ ժողովրդի Եկեղեցին, եղել և. մնացել է ազգային Եկեղեցի։ Ազգ և Եկե­
ղեցի հայոց մեջ կազմեւ են մեկ մարմին և մեկ հոգի, մեկ առաքելություն և 
մեկ ճակատագիր։

Այսպես է, որ Հայաստանյայց Եկեղեցին եղել ու մինչև այսօր մնացել է 
նաև պաշտպան հայրենյաց։ Այււպեո է, որ Հայսււււոանյայց Եկեղեցին իր 
ժողովրդի հետ 1915-ին գերեզման է իջել ու երեք տարիներ հետո Սարդա­
րապատի հերոսամարտով իր ժողովրդի հետ հարություն առել, մի հերո­
սամարտ, որի ոգեշնչող աժն է հանդիսացել Սուրբ էջմիածինն իր Հայրւսպե– 
ստվ ու քաջարի միաբաններով։

Իււկ քառորդ դար անց նույն մեր Մայր Եկեղեցին Սուրբ էջմիւսծնի 
օրհնությամբ, նայն ոգեշնչումով և «Սասանցի Դավիթ» տանկային շարա­
սյունով թև-թիկունք է եղել իր ժողովրդին՝ ի խնդիր Հայրենական մեծ պա­
տերազմի հաղթությամբ պսակման։

Հայաստանյայց Եկեղեցին, սակայն, միաժամանակ նկատել է իրեն ան­
բաժանելի մասը քրիստոնեական ընդհանրական Եկեղեցու, կամեցել է միշտ 
եղբայրական հաղորդակցության մեջ պահել իրեն քույր Եկեղեցիների հետ 
և հեռու է եղել անհանդուրժող ու այլամերժ ձգտումներից, մնացել է միշտ 
լայնախոհ ու ողջամիտ և երբեք մոլեռանդ, առաջնորդվելով՝

«Միութիւն ի կարևորս,
Ազատութիւն յերկբայակսւնս,
Սէր յւսմենայնի» իրավ ավետարանական սկզբունքներով։

Մեր Մայր Եկեղեցին երբեք չի հեւոաս|նդել ուրիշներին պարտագրել «իր 
ճշմարտությունը» զի իր հոգու լույսով կարողացել է հասկանալ, թե հոգե– 
վոր կյանքի տիեզերքում այնքան ճշմարտություններ կարող են լինել, ինչ­
քան հոգևոր իրավ ապրումներ։

Ինչքան երջանիկ պիտի լիներ մարդկությունը, եթե ազատվեր «մեկ 
ճշմարտության» երկրպագուներից։

Այսպիսով մեր Մայր Եկեղեցին վաղուց, շատ վաղուց հարազատ ար­
դիական էկումենիկ ոգով է ըմրոնել հարաբերությունները՝ պատմականորեն 
զարգացած բոլոր քույր Եկեղեցիների միջև։

Հայաստանյայց Եկեղեցին դիմել է ինքնապաշտպանության, միմիայն 
երբ այլ Եկեղեցիներ, դրդված փաոասիրական և իշխանամոլության մղում­
ներից և կամ քաղաքական շահերից, երկնից արքայության մենատերերը լի­
նելու հավակնությամբ, փորձել են պաոակտել մեր ժողովուրդն ու Եկեղե­
ցին և բաժան-բաժան անել նրան, եղբայրը եղբոր դեմ հանելով և թշնա­
մանքների որոմ սերմանելով մեր բարի քրիստոնյա զավակների ծոցում։ 
Աոանց այդ էլ փոթորկահույզ մեր ազգային պատմությունը քանի-քանի 
անգամներ թատերաբեմ է հանդիսացել նման ողբերգությանց, որոնց ար­
դյունքն է եղել այն իրողությունը, որ հայ ազգի Մայր Եկեղեցուց բաժանվեւ 
են նրա զավակներից ոմանք ու միացվել արևմտյան Եկեղեցիների, երբեմն 
նույնիսկ բոնի միջոցներով, գինու զորությամբ, ինչպիսին է եղել Լեհաստա­
նի և Թրանսիլվանիո հայոց պարագան 18-րդ դարի սկզբներին։ ՄակայնՀայ 
Եկեղեցուն ընդհանրապես հաջողվել է ինքնապաշտպանության դիմել, և 
այսպիսով հայ ժողովրդի լայն զանգվածները, առաջնորդված իրենց ազգա­
յին աոողջ բնազդով, կարողացել են ուղիղ կողմնորոշվել, մնալով մինչև այ­
սօր հավատարիմ իրենց Մայր Եկեղեցուն, ավելի քան իննսուն տոկոսի հա­
մեմատությամբ։

Այնուամենայնիվ Հայաստանյայց Եկեղեցին, իրեն հատուկ լայնախո­
հությամբ, մի տեսակ հաշտվել է տխուր անցյալից ժառանզվսւծ այդ կացու­
թյան հետ և այսօր, իր ծոցից բաժանված եղբայրների ու քույրերի վրա չի 
նայում ծոտ. աչքով և նույնիսկ չի փորձում աշխատանք տանել նրանց վե­
րադարձնելու Մայր Եկեղեցու գիրկր, ինչ որ բնական և ցանկալի գործ պի­
տի լիներ ազգային միասնության ամրապնդման տեսակետից։ Սակայն նման 
ձգտում գոնե մեր դարաշրջանում չի դրսևորվել։

Մայր Աթոոս, հատկապես վերջին տասնամյակներին, Տ . Տ. Վազգեն 
կաթողիկոսի օրոք, առաջնորդվել է հարազատ եղբայրական սիրո մտորում­
ներով, խտրություն չդնելով աոաքելական, կաթոլիկ և ավետարանական 
հայերի միջև։ Վեհափաո Հայրապետը Իր բոլոր ուղևորությունների ընթացքում 
այցելել է նրանց եկեղեցիները և Սուրբ էջմիածնից բերած Իր օրհնություն­
ներն է բաշխել նաև կաթոլիկ և ավետարանական մեր քույրերին ու եղ­
բայրներին։ Նորին Սրբությունը բազմիցս հայրական սիրով ու գնահատան­
քով այցելել է Սուրբ Ղազարի և Վիեննայի Մխիթարյան հայրերին, իսկ 
Եղեռնի հիսնամյակի սւոթիվ պաշտոնապես հրավիրել է կաթոլիկ հայոց 
Ամենապատիվ պատրիարքին և հայ ավետարանական եկեղեցյաց վերա­
պատվելի ղեկավարներին, իբրև Իր ցանկալի հյուրերը։

Մայր Աթոռիս և Հայաստանյայց Եկեղեցու մյուս երեք նվիրապետական

Աթոռների սւմււաթերթերամ երբեք լայս չեն տեսել հոդվածներ կամ ուսում­
նասիրություններ, որոնք կարողանային վիրավորել զգացումները մեր Եկե­
ղեցու ծոցից բաժանված եղբայրներին։ 1քեր Եկեղեցին և մեր Աթոռները, ե 
մեր հոգևորականները գոնե վերջին տասնամյակներին չեն հրատարակել 
որևէ աշխատասիրության, որ պղտորեին մեր Ս՛այր Եկեղեցու րարի հարւս– 
ր1ւրուի)յունն1ւրր հայ կաթոլիկ և հայ ավետարանական եղբայրների հետ։

Մենք հույժ ուրախ ենք հաստատելու այս իրողությունը, որ արտա­
հայտությունն է մեր Սայր Եկեղեցու իրավ ավետարանական ոգու, իրավ 
ազգային գիտակցության ե էկումենիկ ուղիղ կեցվածքի։

1՝սւյւյ տխրությամբ ստիպված ենք) հաստատել, թե նույնը չի կարելի 
աււել՝ ս|ատասխանսւտա ղիրքեր գրավող մի բանի հայ կաթոլիկ հոգևորւս– 
կսւնների մասին։

Այսպես՝ վերջին տարիների ընթացքում հետզհետե լույս տեսան Հայր 
Սահսւկ Կոգյան եպիսկոպոսի «Հայոց Եկեղեցին» ստվար հատորը , Հայր 
Կսւրապետ Ս.մատանի ես|իսկոպոսի Ոսկան Երևւսնցա* և Հայոց եկեղեցու 
մասին գրած հայերեն ե ֆրանսերեն գրքերը, և «1.ևոնյսւն» վարժարանի 
ղեկավար Հայր Ներււես Սեթյանի Հայ կաթոլիկ Եկեղեցու վերաբերյալ 
հոդվածը գերմաներեն լեզվով։

Այււ բոլոր հրատարակությունների մեջ սև թելի պես անցնում է թշնա­
մանքի ոգին Հայաստանյայց Եկեղեցու նկատմամբ, բոլորի Յզտումը լինելով 
Ոեղինակազրկևլ Հսւյաւսոանյսւյց Եկեղեցին և ի մսանավորի Մայր Աթոռ 
Սուրբ էջմիածինը։ Նրանք, միակողմանի և չարափոխված վկայություննե­
րով, հատկապես վարձում են ժխտել մեր Մայր Եկեղեցու առաքելական ծա­
գումը, նրա ինքնագլուխ ու անկախ լինելու պատմական իրողությունը և 
Սուրբ էջմիածնի ընդհանրական հայրապետական Աթոռի վավերականու­
թյունը։

Բացի սւյդ, Հայր Սահսւկ Կոգյանի վերոհիշյալ գիրքը նաև մի անխիղճ 
նկրտում է՝ հոշոտելա պայծառ հիշատակը Կ. Պոլսի մեծագործ Օրմանյան 
պատրիարքի, որին իր ժամանակին պատասխանեցին «էջմիածին», «Հասկ» 
և «Սիոն» ամսագրերը։

Ինչո՞ւ այս անհոգի արշավանքը հայ ժողովրդի Մայր Եկեղեցու դեմ, 
ոչ միայն հայերեն, այլ նաև օտար լեզուներով։

Այնպիսի մի պատմական ժամանակաշրջանում, երբ հայ ժողովուրդը, 
հազիվ ազատված մահվան անդունդից, իր նոր հայրենիքն է կերտում իր 
պատմական հողերի մի մասի վրա, Սարդարապատի ճակատամարտով 
հազար տարիների գերության շղթաները փշրած, երբ սփյուռքի հայությունը 
մսւհա-կենաց հերոսական պայքար է մղում իր հոգևոր ու ազգային ինք­
նությունը պահպանելու ի խնդիր, երբ սփյուռքում որոշ երկրներում մեր ժո­
ղովուրդը ահավոր պատուհասների առաջ Լ կանգնած, երբ հայ ժողովուրդը 
ավելի քան երբեք հրամայականի առջև է գտնվում պահպանելու և ավելի ու 
ավելի սւմրապնդելու իր ներքին միասնությունը, իր ներքին անբաժանե­
լությանը, երբ բոլոր քրիստոնեական Եկեղեցիները և նրանց պետերը, Հոոմի

՚  Հայր ՍահաԿ Կոգյան, «Հայոց եկեղեցիս», 1061 |»., Բեյրու)»։
- Հայր Կարապետ (Սատանի. «Րււկաւ; վարդապետ ԵրԱանցին Ա իր ժամանաեր», 

1975 |»., ՚Լենեսփկ։ ^լ
Հւսյր ԿսւրսւպԱտ Ամւստանի, .Լ1շ11Տ6 ՅՈՈ6Ո16ՈՈ6 6է Ա է31հօ|1օԱք*. 197Տ թ. Վենեւոիև։

Սրբազան Պապից սկսյսղ, ոգեշնչված են եկեղեցական էկունենիզմի գա­
ղափարականով ե առաջնորդվում են Եկեղեցյսւց միջև փոխադարձ հան­
դուրժողության և եղբայրական սիրո ու գործակցության զգացումներով, և, 
վերջապես, երբ Հայաստանյայց Եկեղեցու, հատկապես Մայր Աթոո Ս. էջ– 
միսւծնի սիրո և հարգանքի զգացումները հետզհետե աճում են ու զարգա­
նում Հոոմեական Կաթոլիկ Եկեղեցու և նրա Սրբազան քահանայապետների 
նկատմամբ, ահավասիկ մեր օրերին գտնվում են հայ կաթոլիկ մի քանի 
հայրեր, որ սիրտ ունեն և ախորժակ, տարիներ, տարիներ աշխատելու՝ նպա­
տակ ունենալով հեղինակազրկել մեր Մայր Եկեղեցին ու վիրավորել ամ­
բողջ հայ հավատացյալ ժողովուրդը։

Հայ ազգի համար այսպիսի բախտորոշ ժամանակաշրջանում, հայ հո­
գևորականը ինչքա՜՜ն դատարկված պիտի լինի ավետարանական սիրո զգա­
ցումից, ինչքա՜ն դատարկված պիտի լինի հայ ժողովրդի մեր օրերի իրավ 
ապրումներից ու սպասումներից, ինչքա՜ն հեոու պիտի լինի ճշմարիտ էկու– 
մենիկ ոգուց, որ նստի ու տարիներ վատնի, վերարծարծելու համար շա­
տոնց բրածո դարձած «բյուգանդական վեճեր», վեճեր, որոնք ոչինչ չեն 
ասում մեր օրերի մարդուն, առավել ևս մեր օրերի հայ մարդուն, և ոչինչ 
չեն կարող ապացուցել, ինչքան էլ իրենց մտքի և գրչի մարզանքները ճար­
պիկ թվան ու ճշմարտանման։

Վաղուց պատմության զամբյուղն են նետված նման վեճերն ու հավակ­
նությունները, վաղուց մեր ողջամիտ ժողովուրդը դատապարտության սյու­
նին Լ մեխել Նիկոլ Թորոսովիչյան ազգուրաց այլանդակությունը։

Հիշենք այստեղ Պողոս աոաքյալի պատգամը, որ այնքան այժմեական 
է հնչում մեր պարագային՝

«Հեոու վանիր հիմար խնդիրները և տոհմաբանությունները և հակաճա­
ռություններն ու կոիվները օրենքի շուրջ, որովհետև դրանք անօգուտ են և 
սնոտի։ Հեռացիր հերձվածող մարդուց, մեկ կամ երկու անգամ նրան խրա– 
տելուց հետո, իմացիր, որ շեղված է այդպիսին և մեղանչում է, ինքն իսկ 
դատապարտելով իրեն» (Տիտոս Գ 9— 11)։

Արդ, Մեր սպասումն է ու հրավերը ուղղված մեր կաթոլիկ եղբայր­
ներին և հատկապես Միփթարյւսն ժրաջան հայրերի ն, հեոու մնալ Թորոսո– 
վիչյան չար ճանապարհից և առաջնորդվել Ալիշանյան ազգաշեն ու հայրե­
նաբաղձ ոգով։

Մեր սպասումն է ու հրավերը նաև, որ մեր կաթոլիկ եղբայրները 
չփորձեն պղտորել հարազատ Էկումենիկ ոգով սկիզբ աոած այն աստվա­
ծահաճո հարաբերությունները, որոնք հետզհետե զարգանում են Հռոմի մեծ 
Եկեղեցու և Հայաստանյայց Եկեղեցու միջև։

Ժամանակն է, որ Եկեղեցիները վերջնապես հրաժարվեն հին վեճերից 
ու հավակնություններից և աշխատեն ոչ թե իրար տկարացնել, այլ հետա­
մուտ լինեն իրար զորացնելու, իրար օգնելու անպայմանավոր սիրովը Քրիս­
տոսի, այսպիսով զորացնելու համար քրիստոնեական համաշխարհային եղ­
բայրությունը։

Հայաստանյայց Եկեղեցին եղել և մինչև մեր օրերը մնացել է խորհըր– 
դանիշը հայ ժողովրդի ոգեկանության, հայ ժողովրդի հոգու անկախության, 
հայ ժողովրդի արժանապատվության ու հպարտության։

«Եկեղեցին հայկական բարձր բերդն է հավատքին իմ պապերուս»։


